
   Очень важен этап рефлексии. Это осмысление своих действий, своего опыта. Можно задать 

следующие вопросы: Какие качества вы открыли в себе? Что нового вы можете сказать о себе? 

Какие качества в дальнейшем вы бы хотели развить в себе? «Какие качества вы переняли у 

товарища?»  

   Таким образом, заинтересованность преподавателя в изменении своей деятельности 

позволит развивать интерес к своему предмету, преодолевать трудности в организации 

учебного процесса в вузе, искать и находить оптимальные варианты проведения занятий со 

студентами. Обновление учебного процесса можно связать не только с внедрением новых 

подходов к обучению на идеях демократизации, индивидуализации, гуманизации процесса, 

внедрение новых технологий обучения, но и, самое важное,- совершенствованием 

деятельности самого преподавателя, с позиции гуманно-личностного подхода в учебном 

процессе. Преподаватель скорее направляет обучение, а не управляет им.   

Аннотация: Макалада орто мектептердеги физика сабагында окуучулардын илимий 

көз караштарын материя, кыймыл, мейкиндик жана убакыт, өз ара аракеттешүү, себептүүлүк 

принциби түшүнүктөрү аркылуу калыптандыруу аракети баяндалган. Физиканы окутуунун 

негизинде илимий көз карашты калыптандыруу процессинин негизги компоненттери 

белгиленген. Мугалим физика илимдеринде окуучулардын аң-сезиминде дүйнө жана аны 

жөнүндө туура калыптанышы үчүн бардык бай мүмкүнчүлүктөрдү пайдаланышы керек 

экендиги баса көрсөтүлгөн. 

Аннотация: В статье изложена попытка сформулировать научные взгляды учащихся 

на предмет физики в средних школах через понятия материи, движения, пространства и 

времени, взаимодействия, принципа причинности. Определены основные компоненты 

процесса формирования научной точки зрения на основе обучения физике. Учитель 

подчеркнул, что в физике в сознании учащихся должны быть использованы все богатые 

возможности для правильного формирования мира и о нем. 

Annotation: The article attempts to formulate the scientific views of students on the subject 

of physics in secondary schools through the concepts of matter, motion, space and time, interaction, 

and the principle of causality. The main components of the process of forming a scientific point of 

view on the basis of teaching physics are defined. The teacher stressed that in physics, all the rich 

opportunities for the correct formation of the world and about it should be used in the minds of 

students. 

Түйүндүү сөздөр. Материя, кыймыл, мейкиндик, убакыт, принцип, дүйнө тааным, 

процесс. 

Ключевые слова. Материя, движение, пространство, время, принцип, мировоззрение, 

процесс. 

Keyword: Matter, motion, space, time, principle, worldview, process. 

 

Орто мектепте илимий дүйнө таанымынын негизи калыптанат. Анын натыйжасында 

калыптанган чыныгы дүйнөгө болгон көз караш изилдөө объектиси болуп саналат. Тарыхый 

жактан реалдуу дүйнө таанымын жеңилдетиш үчүн, аны изилдөө ар кандай илимдердин 

предмети болуп калды.  

Окуу куралдарында жана окутуу методикасында баяндалган материал бул 

дисциплинаны бири-биринен ажыратып материалдык дүйнөнүн бирдиктүү картинасын бузду. 

Ошондуктан учурда мугалимдердин алдында төмөндөгүдөй көйгөй турат: билимдин ар 

кандай тармактарынын ортосунда эч кандай чек жок, алар бири-биринен ажыратылган 

эместигин, болгону ар бири өзүнүн методдору менен чыныгы дүйнөнү изилдей тургандыгын 

окуучуларга ишендирүү керек. Ал эми алынган маалыматтардын жыйындысы ал жөнүндө 

жалпы көз караштарды берет. Биз бир жагынан физикадан, химиядан, биологиядан өз алдынча 

бөлүнүп чыккан бир катар илимдерди байкасак, экинчи жагынан – физиканын ыкмаларын 

химияга (кванттык химия, химиялык термодинамика), физика жана химиянын - биологияга 

(молекулалык биология, радиобиология) киришин байкайбыз. Мындан тышкары, аталган 

илимдердин чектеринде пайда болгон бир катар илимдерди (физикалык химия, биологиялык 

физика ж.б) келтирүүгө болот. Алардын изилдөө объектиси жана ыкмасы бир катар илимдерге 

бирдей укугу менен таандык болуп эсептелет. 

Окутуунун максаттары жана принциптери окуу процесси аркылуу ишке ашырылат. 

Ошондуктан окуу процесси акыры окуучуларда диалектикалык-материалисттик дүйнөтааным 

болушуна алып келгендей кылып түзүлүшү керек. Бул милдет - илимий көз карашты 

калыптандыруу-мектепте ишке ашырылуучу иштердин негизги милдеттеринин бири болуп 

саналат. Илимий көз карашты калыптандыруу-татаал жана көп тараптуу маселе. Бул 

процесстин айрым тараптарын деталдуу изилдөөдөн тышкары анын негизги 

компоненттеринин өз ара байланышын эске алуу менен аны толук кароо зарыл. Дүйнө 

таанымынын туруктуулугун түзүүнүн жаңы эксперименттик системасын түзүү зарыл. 

Эми ал илимий дүйнөлүк көз караштар жана аны түзүүнүн дидактикалык аспектилери 

жөнүндө сөз кылалы. 

Илимий көз карашты калыптандыруу-мектепте материалдык окутуу үчүн негизги 

милдеттердин бири. Дүйнө таанымы-бул андагы адамдын объективдүү дүйнөсүнө жана 

жерине, адамдардын айлана-чөйрөгө жана өзүнө болгон мамилесине жалпыланган көз 

караштардын системасы. Дүйнөгө көз караштын негизги түзүмдүк бөлүктөрү көз караштар 

жана ишенимдер болуп саналат. Көз караштар табияттын, коомдук турмуштун, адамдык аң-

сезимдин кубулуштардын маңызына белгилүү бир көз карашты билдирет. Дүйнө таанымы зор 

практикалык мааниге ээ, анткени ал адамдардын кызыкчылыктарын, эмгегине жана 

тиричилигине таасир этет. Класстык коомдо дүйнө таанымы класстык мүнөзүндө болуп, 

адамдардын турмушунун ар кандай абалын жана шарттарын чагылдырат. Өзүнүн мазмуну 

боюнча жана багыттагы дүйнөгө көз караш илимий жана илимий эмес, материалистик же 

идеалистик, атеистик же диний болушу же болбосо революциялык жана реакциялык болушу 

мүмкүн. Мектептеги физикалык билим берүүнүн максаты жаратылыш жана аны таануу 

жөнүндө жалпыланган көз карашты, б.а илимий дүйнө таанымымдарын калыптандыруу болуп 

эсептелет. Илимий көз карашынын негизи илимий билим болуп саналат. Бирок алардын баары 

эле дүйнөлүк тааным мүнөзгө ээ эмес. Ошондуктан мектептеги билим берүүнүн максаты 

болуп бөлүп алган окуу материалдын негизинде илимий көз карашты калыптандыруу 

эсептелет. 

Дүйнөнүн физикалык сүрөттөлүшүн түшүнбөй туруп, эч кандай илимий дүйнө 

таанымы болбойт. Дүйнөнүн физикалык сүрөттөлүшү - бул өзүнө материя, кыймыл, өз-ара 

аракеттешүү, мейкиндик жана убакыт, себептүүлүк жана законченемдик түшүнүктөрдү 

камтыган физикалык илимдеринин жаратылышты жалпыланган модели болуп эсептелет. 

Ошондуктан, окуучулардын дүйнөнүн физикалык сүрөттөлүшүн таануу процессинин 

биринчи бөлүгү болуп негизги физикалык фундаменталдык түшүнүктөрдү жана идеяларды 

түзүү болуп саналат. 

Физиканы окутуунун негизинде илимий көз карашты калыптандыруу процессинин 

экинчи компоненти болуп илимий билимдердин жүрүшү жөнүндө билимдерди 

калыптандыруу саналат. Бул илимий көз караш курчап турган дүйнөнү эле эмес адам 

баласынын дүйнөнү таануусу менен байланышкан. Мындан тышкары, илимий таануу 

процесси жөнүндөгү билим окуучуга физикалык кубулуштардын, мыйзамдардын, 

теориялардын маанисин жакшы түшүнүүгө мүмкүндүк берет. Жакынкы убакытка чейин, орто 

мектепте физика негизинен предметтик билим системасы катары эсептелинип келген. Бирок, 

физикалык илим билим системасын гана эмес, ошондой эле билим ди казып алуу процессин 

камтыйт. Ошондуктан, физикалык билим усулдук аспектиси кайсы бир өлчөмдө предметтик 

аспект катары керек. 

Физиканы окутуу процессинде илимий көз карашты калыптандыруу процессинин 

үчүнчү компоненти болуп, окуучуларда илимий ойлонуу элементтерин калыптандыруу 

саналат. Бул зарылчылык болуп саналат, анткени илимий көз караш адамдын практикалык 

иштеринде ишке ашырылууга тийиш. Адамдын практикалык иш-аракеттери анын ой 

жүгүртүү ишмердүүлүгүнүн негизинде жүзөгө ашырылат. Ой жүгүртүү-түшүнүктөр, ой, 

теориялар ж. б. у. с. объективдүү дүйнөнү чагылдыруу боюнча активдүү процесс болуп 

эсептелет. Ой жүгүртүү адамдардын коомдук-өндүрүштүк ишмердүүлүк процессинде пайда 

болот жана алардын законченемдүүлүк байланыштарын ачып чагылдырууну камсыз кылат. 

Материалисттик ынанымдарды түзүү илимий көз карашты калыптандыруу 

процессиндеги маанилүү жактардын бири болуп саналат. Бирок, илимий көз карашы дүйнө 

жөнүндөгү билим менен гана чектелбейт. Бир нерсени жакшы билип, бирок ага анча эмес 

ишенсе болот. Ошондуктан дүйнөгө көз карашты калыптандыруу процессинин маанилүү 

жактарынын бири ишенимдерди калыптандыруу болуп саналат. Студенттер дүйнөгө жана 

анын бир адамдын ага карата инсандык өз ара мамиле жасашы абдан маанилүү. Эми жогоруда 

коюлган максаттарга жетүүнүн практикалык ыкмаларын аныктайлы, башкача айтканда 

илимий көз карашты калыптандыруу аркылуу заманбап окуу адабиятынын жардамы менен 

эмне кылуу керектигине баа берүүгө аракет кылалы? 

Окутуунун ар кандай этаптарында окуучулардын дүйнөлүк билимдеринин 

калыптанышына баа беребиз. 

Дүйнө таанымы так билимдерди жана ыктарды аныктагандыктан, баарынан мурда 

класстар боюнча бөлүштүрүп, ошол билимдерди аныктоо керек. Бул билим тизмеси 

дүйнөдөгү заманбап физикалык сүрөттөлүшүндөгү негизги идеяларды, түшүнүктөрдү, 

мыйзамдарды жана теорияларды камтышы керек. 

Ой жүгүртүүсүз дүйнөнү калыптандырууга түрткү болушу мүмкүн эмес. Бир га дүйнө 

тааным материалдарын өздөштүрүү, көз караштардын жана ынанымдардын системасын 

автоматтык түрдө иштеп чыгууну камсыз кылбайт. Дүйнө тааным процессин толук 

калыптандырууган зарыл болгон конкреттүү көндүмдөрдү аныктайлы:  физикалык 

кубулуштар менен ар кайсы тараптардын жана ар кандай шарттарда кароо; физикалык 

системаларды бөлүү, кыймылды сандык жана сапаттык жактан жазуу жана өз ара 

аракеттенүүнү кубулуштардын себеби катары кароо; себептик-тыянак байланыштарын 

тактоо; гипотезаны сунуштоону билүү; моделди тандоону, экспериментти пландаштырууну, 

ченөөлөрдү жүргүзүүнү каталыктарды эсептөөнү билүү; физикалык кубулуштарды таануунун 

теориялык жана эксперименталдык методдорун пайдалана билүү; физиканын ар кайсы 

областарынын мисалында сандан сапатка өтүүнү көрсөтүү ж.б.у.с. 

Окуучулардын бирдиктүү материалдык дүйнө тууралуу билимин системалаштыруунун 

каражаты болуп киришүү сабактарды кызмат кылышы мүмкүн. Өзгөчө ролду киришүү жана 

жалпылоо сабактарына буруу керек. Мектеп физикасынын бөлүмдөрүндөгү киришүү 

сабактарынын ролун көп учурда баалашпай, артыкчылыкты жалпылоо сабактарына беришет. 

Бирок, киришүү жана жалпылоо сабактарын системалуу түрдө өткөрүү гана каалаган 

натыйжаларга жетишүүгө мүмкүндүк берет. Киришүү сабактарын окуучулардын окуу жана 

издөө ишмердүүлүгүнө багытташат. Алар сунуш кылынган маалымат агымдарынан сабака 

керектүүлөрүн тандап алууга, билимдин логикалык чынжырын куруу үчүн зарыл. Киришүү 

сабактар окула турган материал менен өз алдынча жана чыгармачылык менен иштөөгө 

жөндөмүн өнүктүрөт. 

Теориялык билим берүү циклине ылайык окуучулардын билимин системалаштыруу 

каражаты болуп жалпыланган сабактар кызмат кылат. Окуучулардын билимин 

систематизациялоо, аларды курулуп жаткан системага келтирүү, жаратылыштын биримдигин 

туура кабыл алуу, дүйнө таануусун калыптандыруу үчүн бардык бөлүмдөрдөн өткөндөн 

кийин жалпылоо сабак өтүү зарыл. Бир жагынан караганда киришүү сабактарына жөнөтүү 

кайталанма сыяктуу байкалат. Бирок, киришүү жана жалпылоо сабактар жетиштүү 

аралыктагы убакыт менен бөлүнгөн, ошондуктан, практика көрсөткөндөй, жалпылоону жана 

кириш сабактарын пайдалануу бир кыйла натыйжалуу болот. Жалпыланган сабактар 

окуучулардын таанып-билүү жана чыгармачылык жөндөмдөрүн өнүктүрүү, ошондой эле өз 

билимин өз алдынча толуктап туруу жөндөмүн өнүктүрүү үчүн чоң мүмкүнчүлүктөрдү берет. 

Токмок шаарынын орто мектебинин 10-классында чакан тест өткөрүлдү. Онунчу 

класстарга молекулалык физиканы кайталоо боюнча 13 тестке жооп бергиле деп үй тапшырма 

берилди. 

 Суроолор ар түрдүү болгон, алар физикалык түшүнүктөрдү, закондорду камтыган ж.б., 

ошондой эле илимдин кээ бир методикалык аспектилерине тиешелүү. 

Кийинки сабакта жүргүзүлгөн текшерүү иши окуучулардын өзгөчө кыйынчылыгы 

методикалык аспектке байланыштуу суроолорго болгон жооптору жаратты. Окуучулар менен 

кошумча баарлашуу алардын термодинамиканын биринчи жана экинчи башталыштарынын 

мазмунун, жылуулук кыймылдаткычтардын пайдалуу аракет коэффициенттерин табууну, 

МКТ негизги теңдемесин, идеалдык газ абалынын теңдемесин, газ закондорун таанууларын, 

изилдөөнүн термодинамикалык жана статистикалык ыкмаларынын аныктамаларын 

билишүүлөрүн көрсөттү. Бирок окуучулар изилдөө методдоруна жараша теориянын негизги 

ядросун жана тыянактарын аныктай алышпайт; постулаттар менен тыянактардын 

ортосундагы байланышты түшүнбөйт. Бул эксперимент окуучулар тиешелүү билимге ээ 

болушу мүмкүн, бирок аларды колдонулуша албастыгын көрсөттү. Мындан тышкары, 10 – 

класска "Салыштырмалуулук теориясы" үчүн киришүү сабак иштелип чыкты. Сабак кошумча 

материалдарды тартуу менен иштелип чыгып, окуучулардын кызыгуусун арттыруу 

максатында презентация даярдалды. Презентация үчүн материал катары Альберта 

Эйнштейндин өмүрүндөгү кызыктуу фактылар колдонулуп, анын ойлоп табуулуулары жана 

бүтүндөй дүйнөгө анын көз караштары жөнүндө аңгемелер пайдаланылды. Ошондой эле, 

сабакты даярдоодо Эйнштейндин кызыктуу гипотеза, изилдөө жана ойлоп табуулар 

колдонулду. 

Макалада физика курсу обүективдүү аныктоочу дүйнөлүк тааным туруктуулук 

мүмкүнчүлүктөрүн калыптануусун ачууга аракет жасалды. Белгиленген жолдор жападан 

жалгыз гана мүмкүн боло албайт, себеби жогорку класстын окуучуларынын дүйнөнү 

таанымдык ой жүгүртүүсүнө аны үйрөтүү - татаал иш.  

Мугалим физика илимдеринде окуучулардын аң-сезиминде дүйнө жана аны жөнүндө 

туура калыптанышы үчүн бардык бай мүмкүнчүлүктөрдү пайдаланышы керек. Окуучулар 

жаратылышты физикалык баяндоо менен көрүүнү үйрөтүү, алардын аң-сезимдеринде 

бирдиктүү бүтүн дүйнөнүн физикалык сүрөттөлүшүн калыптандырууга , чындыкты 

философиялык ойлоо менен кызыктырууга, илимий-изилдөө процесси жагымдуу сезим алып 

келүүсүн ойготууга жана өзүнүн жашоо маңызын илим менен байланыштырган адамдардын 

турмуштары менен тааныштырууга умтулуу керек. 

 

Рецензент: ф-м.и.к., проф.м.а. Ногаев М.А. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


